
МОНГОЛЫН БАНК БУС САНХҮҮГИЙН БАЙГУУЛЛАГУУДЫН 

ХОЛБООНЫ НЭРЭМЖИТ 5 ТӨРӨЛТ IV БАГА ОЛИМПЫН ТЭМЦЭЭНИЙ 

УДИРДАМЖ

1. БАГА ОЛИМПЫН ЗОРИЛГО

Банк  бус  санхүүгийн  байгууллагуудын  холбооноос  зохион  байгуулах  дараа 

дараагийн тэмцээн уралдаанд баг тамирчдыг бэлтгэх, салбарын ажилтнуудын эрүүл мэнд, 

бие  бялдрын  хөгжил,  спортын  ур  чадварыг  дээшлүүлэх,  чөлөөт  цагаа  хамт  олноороо 

спортоор амьсгалж алжаалаа тайлж, эрч хүчийг нэмэгдүүлэхэд оршино.

2. ЗОХИОН БАЙГУУЛАГЧИД

• Ерөнхий  зохион  байгуулагч:  Монголын Банк  Бус Санхүүгийн  Байгууллагуудын 

Холбоо

• 2024 оны III Бага олимпын шилжин явах цомын эзэн Netcapital Financial Group

3. ХУГАЦАА

2026 оны 11-р сарын 6, 7, 8 /нийт 3 хоног/

• Волейболын тэмцээн 11-р сарын 6, 7, 8-ны өдөр

• Шатар, Дартс, Корнхолын тэмцээн 11-р сарын 7-ны өдөр

• Ширээний теннисний тэмцээн 11-р сарын 8-ны өдөр тус тус зохион байгуулагдана.

4. ТЭМЦЭЭН ЗОХИОН БАЙГУУЛАГДАХ ГАЗАР

Улаанбаатар хот, Баянгол дүүрэг 20-р хороо ТЭЦ-4-ийн урд /Хавай спорт комплекс/

5. ХАМРАХ ХҮРЭЭ

1. Холбооны гишүүн Банк бус санхүүгийн байгууллагууд

2. Урилгаар СЗХ-ны эрэгтэй, эмэгтэй баг тамирчид

6. БАГУУДЫГ ДҮГНЭХ

Тэмцээний 5 төрөл тус бүрт байр эзэлсэн баг,  тамирчдыг их онооны системээр 

дараах оноогоор дүгнэнэ.

Байр Волейбол Бусад төрөл

1-р байр 12 оноо 8 оноо

2-р байр 11 оноо 7 оноо

3-р байр 10 оноо 6 оноо

4-р байр 9 оноо 5 оноо

5–с 8-р байр 8 оноо 4 оноо

Хэсгээсээ шалгарч чадаагүй 5 оноо 2 оноо



Нэг байгууллагаас нэг ангилалд 2 баг, тамирчин оролцсон бол аль дээгүүр байр 

эзэлсэн баг, тамирчны оноог байгууллагын оноонд тооцно.

Оноо тэнцвэл нийт багийн алтан медалийн чанарыг харгалзан үзнэ.

7. ТЭМЦЭЭНИЙГ ШҮҮХ

Тэмцээнийг олон улсын дүрмийн дагуу тус бүрийг мэргэжлийн шүүгч нар шүүн 

явуулна.

8. ТЭМЦЭЭНИЙ ТЕХНИКИЙН ЗӨВЛӨГӨӨН, МЭДҮҮЛЭГ

1. 2026 оны 10-р сарын 23-ны өдөр 15:00 цагаас Edu Park төвд болно.

2. Тэмцээний мэдүүлэг болон хураамжийг 2026 оны 10-р сарын 22-ны өдрийн дотор 

МББСБХ-нд тушаан баталгаажуулсан байна.

9. ТЭМЦЭЭНИЙ ТӨРӨЛ, ХУРААМЖ

• Волейбол /1 багийн бүртгэлийн хураамж 800,000 төгрөг/

• Ширээний теннис /1 хүний бүртгэлийн хураамж 90,000 төгрөг/

• Дартс /1 багийн бүртгэлийн хураамж 230,000 төгрөг/

• Шатар /1 хүний бүртгэлийн хураамж 90,000 төгрөг/

• Корнхол /1 багийн бүртгэлийн хураамж 160,000 төгрөг/

10. БАГУУДАД ТАВИГДАХ ШААРДЛАГА

1. Тамирчид  тэмцээний  төрлөөс  шалтгаалж  эрэгтэй,  эмэгтэй  ганцаарчилсан  болон 

багаар оролцоно.

2. Холбооны гишүүн ББСБ-ууд дангаараа эсвэл бусад ББСБ-уудтай хамтран ангилал 

тус бүрт 2 хүртэлх баг, тамирчин оролцуулна. 

3. Волейболын тэмцээнд оролцох ББСБ нь 20-оос дээш ажилтантай бол дангаараа, 20-

оос  доош  ажилтантай  бол  3  хүртэлх  ББСБ  хамтарч  баг  бүрдүүлэн  оролцох 

боломжтой.

4. Тэмцээний нээлтийн үйл ажиллагаа 2026 оны 11-р сарын 07-ны өдөр 12:00 цагт 

болох  бөгөөд  нээлтийн  үйл  ажиллагаанд  тамирчид  хувийн  дугаар  бүхий  жигд 

хувцастай жагсаж оролцоно.

5. Багийн тамирчид тухайн ББСБ-д үндсэн ажилтан байх бөгөөд доод тал нь 3 сар, 

Дээд лигт тоглодог болон тоглож байсан 2 хүртэлх тамирчин оролцох боломжтой ба 

талбайд 1 хүртэл тамирчин гарна. Дээд лигт тоглодог болон тоглож байсан тамирчин 

нь тухайн ББСБ-даа үндсэн ажилтан байх бөгөөд доод тал нь 6 сар нийгмийн даатгал 

төлөгдсөн байх хатуу шаардлагыг тавина.

6. Тэмцээнд  оролцож  байгаа  тамирчдын  иргэний  үнэмлэх,  нийгмийн  даатгалын 

лавлагаа /эх хувь/ шалгах ба тухайн ББСБ-ын үндсэн ажилтанд тэмцээнд оролцох эрх 

/мандат/ олгоно.



7. Тэмцээнд  оролцогч  багийн  тооноос  хамаарч  оноо,  хугацаа,  тоглолтын  систем, 

зохион  байгуулалтын  бусад  асуудлыг  техникийн  зөвлөгөөнөөр  эцэслэн 

шийдвэрлэнэ.  Сугалаа  сугалснаас  хойш  тэмцээнд  оролцох  баг  тамирчдын 

бүрэлдэхүүнд өөрчлөлт оруулахгүй.

8. Шаардлагатай  тохиолдолд  баг  тус  бүрийн  тамирчдын  бичиг  баримтыг  зохион 

байгуулах комисс лавлан шалгах бөгөөд бичиг баримтын зөрчил гаргасан багийг 

тэмцээнээс  шууд  хасна.  Жич:  Хасагдсан  тоглолтоос  өмнөх  тоглолтын  үр  дүнд 

өөрчлөлт орохгүй.

9. Тэмцээн эхлэх цагийг хатуу баримтлах бөгөөд тоглолт эхлэх цаг зарласнаас хойш 5 

минут хоцорсон тохиолдолд хоцорсон буюу ирээгүй багийг хожигдсоноор тооцож 

дараагийн тоглолтыг эхлүүлнэ.

10. Уг тэмцээний талбайн шүүгч зөвхөн тоглолттой холбоотой асуудлыг шийдэх ба 

бусад маргаантай асуудлыг зөвхөн багийн ахлагчаар дамжуулан ерөнхий шүүгч 

болон зохион байгуулах комисст тавьж шийдвэрлүүлнэ.

11. Оролцогч  байгууллагууд  ажилтан,  албан  хаагч,  хөгжөөн  дэмжигчдээ  идэвх 

санаачилгатай, соёлтой оролцуулна.

12. Баг тус бүр өнгө, лого, багийн нэр, хувийн дугаар бүхий жигд хувцаслалттай байна.

11. БҮРЭЛДЭХҮҮН ГИШҮҮД

1. Волейбол: 10 гишүүнтэй эрэгтэй баг, 10 гишүүнтэй эмэгтэй баг

2. Ширээний теннис: эрэгтэй, эмэгтэй /ганцаарчилсан/

3. Дартс: 3 гишүүнтэй баг /Багт 1 эмэгтэй заавал байна/

4. Шатар: эрэгтэй, эмэгтэй /ганцаарчилсан/

5. Корнхол: 2 гишүүнтэй баг /Эрэгтэй 1, эмэгтэй 1/

12. ХАРИУЦЛАГА

Багууд харилцан бие биенээ хүндэтгэж, шударга өрсөлдөнө. Харилцааны болоод ёс 

зүйн  зөрчил  гаргасан  тамирчдад  тэмцээний  дүрмийн  дагуу  хариуцлага  хүлээлгэх  ба 

тэмцээнээс хасах хүртэл арга хэмжээг авна. Мөн спорт зааланд ил болон далд байдлаар архи 

согтууруулах  ундаа  хэрэглэхийг  хатуу  хориглоно.  Тэмцээнтэй  холбогдон  гарч  болох 

маргаантай асуудлыг зөвхөн багийн ахлагч нь ерөнхий шүүгч болон тэмцээний зохион 

байгуулах комисст хандаж шийдвэрлүүлнэ.

Нийт тэмцээнд оролцогч байгууллага, баг тамирчдад спортын өндөр амжилт хүсье.

ЗОХИОН БАЙГУУЛАХ КОМИСС




